
Pello Jauregi Etxaniz (EHU)

Pello Jauregi irakasle eta ikertzailea da, euskararen erabilera zabaltzeko Belarriprest 
eta Ahobizi kontzeptuen asmatzaile eta teorizatzailea ere bada[1]. Soziolinguistika 
Klusterrak martxan jarri zuen Aldahitz ikerketaren zuzendaria da.

Aldahitz Ikerketak hainbat metodologia prestatu ditu azken hamar urteotan hainbat 
komunikazio-egoeratan euskararen erabilera sustatzeko. Horietako bat da Ulerrizke-
ta Metodologia. Aplikatzen da solaskide batek euskaraz aritzeko tarteko gaitasuna 
duenean. Solaskide guztiek, bai gaitasun ona dutenek bai tarteko gaitasuna dutenek, 
prestakuntza saio bat jasotzen dute elkarrekin, eta bertan ikasten dute nola eutsi 
euskarazko komunikazioari modu arin eta emankorrean. 

Hala, modu ulergarrian hitz egiteko estrategiak ikasten dituzte, batetik, eta ulertuta-
koa egiaztatzeko teknika aktiboak praktikatzen dituzte, bestetik.

